
Hizlariak

Pepi Aginagalde (1945)

Pepi Aginagalde Hondarribiko Jaizubia auzoko Gebaralarre
baserrian jaio zen, 1945eko abuztuaren 13an. Txakolako
eskolan ibili zen Pepi (gaur egungo Hondarribiko golfa den),
6 urterekin hasi eta 12 urte bete bitarte. Txikierdiko bilera
batean ezagutu zuen Joxe Juan Oiarzabal, gerora senarra
izango zuena. Baserrian lan asko egindakoa da Pepi, eta
jakingarri asko ematen ditu, baratzeko lanei lotutakoak,
batez ere.


https://eu.wikipedia.org/wiki/Fitxategi:Txingudi,_Hondarribia_eta_Hendaia,_Gipuzkoa_eta_Lapurdi,_Euskal_Herria.jpg

Mari Kruz Alkain Jauregi (1926)

Santiago kalean jaioa, guraso biak portuarrak zituen. Zortzi
senide ziren. Aita arrantzalea zen, patroia, eta amak sareak
konpontzen zituen. Gerra hasi zenean Ziburura joan ziren,
eta handik Cabretonera. Zazpi urte pasatu zituen kanpoan.
17 urterekin itzuli zen. Besteak beste interina bezala egin
zuen lana eta arraina saltzen ere ibili zen. Arrantzale
batekin ezkondu zen, eta hiru seme izan zituzten.

Jon Alkain Zendoia (1988)

1988. urtean jaio zen, Hondarribian, eta jaioterrian eta
Donostian bizi izan da. Gurasoak donostiarrak ditu eta bi
senidetan zaharrena da. lIkasketaz ingeniari mekanikoa da,
eta masterra ere egina du eguzki energiaren kudeaketan,
baina egun gida turistiko lanetan aritzen da munduan
barrena, eta zinez maite du bere lana. Bidaiatzea, kirola eta
irakurtzea ditu zaletasun nagusi, eta Hondarribiko gazte-
mugimenduan urtetan zehar ibilia da; herriko hainbat
proiektutan murgilduta harrapatu genuen Xabier
Bengoetxea lagunarekin elkarrizketa egin genionean, eta
azalpen eta jakingarri mordoa eman zizkiguten biek ala
biek, besteak beste, Hondarribiko gazte olinpiaden
antolaketari eta gazte asanbladaren funtzionamenduari
buruz.

Juanito Altuna Arranbide (1933)

San Pedro kalean jaioa. Gerra hasi zenean, familia
Hendaiara joan zen eta pare bat urte pasatu zituen han.
Ama portuarra zuen, eta Errenteriara joaten zen arraina
saltzera; aita Elgetan jaio zen, baina arrantzalea zen
Pasaian. Sei senide ziren, hiru neska eta hiru mutil. 14
urterekin hasi zen arrantzan Juanito, aitonarekin, eta
itsasontzi handietan 25 urterekin. Patroia izan zen hainbat
urtean. Hiru itsasontzi izan zituzten. Zeraingo emakume
batekin ezkondu zen, eta hiru seme izan zituzten.

Akilino Antzizar Arozena (1921-2015)

Arroka baserrian jaio zen, baina umetan Torre baserrira joan
ziren bizitzera. Gurasoak biak ziren hondarribiarrak.
Bederatzi senide ziren. Eskola publikoan ibili zen. 16 urtera
arte baserrian egon zen, eta orduan Irunen hasi zen lanean,
nekazarien sindikatuko tabernan. Handik urte batzuetara
nekazarien elkarteko pentsu eta ongarri biltegian hasi zen,
eta hantxe jardun zuen erretiroa hartu arte. Irunera
ezkondu zen, Enkarna Alzagarekin, eta alaba bat izan
zuten. Elkarrizketan emaztea ere egon zen.



https://ahotsak.eus/irun/hizlariak/enkarna-alzaga-iturriza/

Jose Mari Arbelaitz Arozena (1932)

Biteri eskolaren ondoko etxe batean jaioa, guraso biak
Hondarribiakoak zituen, baserritarrak. Aitak tranbiako
bideak konpontzen egiten zuen lana, eta gero Ibargoien
eraikuntza enpresan ibili zen peoi, Irunen. Hiru senide ziren.
Jose Mari Biterira joaten zen eskolara. Gaztetxoa zela Kosta
auzora joan ziren bizitzera. Mugarrieta baserrian ere igaro
zuen urtebete, osabarekin behizain, eta gero kordel-

. lantegian hasi zen lanean. Soldaduska egin artean igeltsero
peoi ere ibili zen. Ondoren, Coloniales janari-biltegian
banaketa egiten jardun zuen. Emazteak eta biek arropa-
denda jarri zuen Irunen, eta hantxe eman zituen azken
urteak. Hondarribiako pilota-eskolaren sortzaileetako bat
da. Kanturako zaletasuna du. Irunera ezkondu zen, eta bi
seme-alaba izan zituzten.

Joxe Arozena Aranzasti (1933)

' Soldaduenea baserrian jaioa, ama bertakoa zuen eta aita
Guadalupe ondokoa. Lau senide ziren. Baserritik bizi ziren,
esnea eta tratua saltzera joaten ziren kalera. Amuten ibili
zen eskolan. Ehizazalea da.

Mari Jose Arroyo Olaso (1940)

» Guraso biak Hondarribikoak zituen, aita arrantzalea eta
ama etxekoandrea. Bost senidetan azkena; lehenengoa sei
urterekin hil zen. Jostun eta saltzaile moduan lan egin du
Mari Josek. Irunera ezkondu zen, Francisco Javier
Iguifizekin, eta hiru seme-alaba izan zituzten.

Xabier Bengoetxea Erriondo Xabi (1984)

1984ko abuztuaren 20an jaio zen Xabier, Hondarribian, eta
Errenteriakoak ditu gurasoak. Bi senidetan zaharrena da
Xabier. Ikasketei dagokionean, erdi mailako gradua egina
du elektronikan, batetik, eta goi mailakoa informatika
sistemetan, bestetik. Telefonia teknikoa da lanbidez, eta
mendira joatea, informatika eta irakurtzea ditu zaletasun
nagusi. Herrigintzan, euskalgintzan eta gazte-
mugimenduetan eskarmentu handikoa, Jon Alkain Zendoia
lagunarekin egin genion elkarrizketa, eta hamaika eta bat
kontu azaldu zizkiguten Hondarribiko gazte olinpiaden
antolaketari zein Hondarribiko gazte asanbladaren
funtzionamenduari buruz. Xabik informatika eta interneten
gaineko hainbat jakingarri ematen ditu.



Gregorio Berrotaran Etxeberria (1945-2012)

Gornutz auzoko Artzu baserrian jaioa. Gurasoak
Hondarribikoak zituen. Artzuko errota ere beraiena zen.
Baserriko lanetan aritua mutikotatik, itzain gisa besteak
beste. 16 urterekin itsasoan hasi zen, Terranovan.
Elkarrizketa egin zitzaionean, Landa Garapeneko zinegotzia
zen Hondarribiko Udalean.

Mertxe Birto Sorondo (1929)

San Pedro kalean jaioa. Bederatzi senidetan neska bakarra.
Aita portuarra zuten, hainbat lanetan ibilia: guardapeska
bezala, aduanan, arrantzan eta bentan. Ama ere bertakoa
zen eta arraina saltzen zuen, gerra aurretik Hendaian eta
ondoren Nafarroan. Mertxe ere langintza horretan ibili zen
ezkondu aurretik. Gerra garaian Ziburun pasa zituzten hiru
urte. Arrantzale batekin ezkondu zen, eta bost seme-alaba
izan zituzten.

Fermin Darceles Olaso (1935)

Gaztelun jaioa, gurasoak bertako zaintzaileak ziren. Ama
esnearekin joaten zen kalera eta aitak arrantza egiten

., zuen, batelarekin. Ferminek zazpi urte bitarte Salaberri
baserrian ikasi zuen (doktrina batez ere) eta ondoren arma
plaza atzean eta Biterin ibili zen. 12 urterako txipiroitan
zebilen eta 14 urterekin itsasora joan zen. Maria Jesus
Mirandarekin ezkondu zen, Leninenea baserrira, eta bi
seme-alaba izan zituzten. Senar-emazteei egindako
elkarrizketa.

Joxe Migel Elduaien Emazabel (1934)

Santiago kalean jaioa, gurasoak portuarrak zituen: aita
arrantzale eta arraunlaria, ama sare-konpontzailea. Gerra
hasi zenean, Iparraldera joan ziren denboraldi baterako.
Portuko eskola publikoan ibili zen eta Mendelun ere bai.
Hamalau urterekin hasi zen itsasoan, langostatan eta
txipiroitan. Guadalupeko Ama barkua izan zuten lehenengo:
"Tukutukutarrak" bezala dira ezagunak familian, itsasontzi
hark ateratzen zuen soinua dela eta. 34 urterekin patroi
bihurtu zen. Kofradiako presidente izan da hainbat urtean.
Portuar batekin ezkondu zen, eta lau seme-alaba izan
zituzten.


https://ahotsak.eus/hondarribia/hizlariak/maria-jesus-miranda-bengoetxea/
https://ahotsak.eus/hondarribia/hizlariak/maria-jesus-miranda-bengoetxea/

Maria Angeles Elduaien Emazabel (1936)

Ziburun jaio zen, gerraren ondorioz. Aita arrantzalea zuen
eta ama sare-konpontzailea. Sei senide ziren, hiru mutil eta
hiru neska. Hiru urtera bueltatu ziren Hondarribiara,
Almirante Alonso kaleko Villa Pepita etxera. Janari-denda
jarri zuen. Julian Oronoz arrantzalearekin ezkontzeko lana
utzi zuen. Hiru seme izan zituzten, eta Marifiel burdindegia
jarri zuten gero.

Tere Elizazu Azaldegi (1937)

Errezubienea baserrian jaioa, guraso biak Hondarribiakoak
zituen. Zazpi senide ziren. Ama plazara joaten zen
tratuarekin, Irunera. Terek, berriz, Marinan partitzen zuen
esnea, eta arratsaldetan joaten zen eskolara. Josten ikasten
ere ibili zen. Irunera ezkondu zen, Kateako Semezarren
baserrira, eta hamar seme-alaba izan zituen.

Garbine Elorza Zulaika (1932)

Amute auzoan jaioa, fraide komentuaren pareko etxean.
Gurasoak Hondarribikoak zituen. Lau senidetan gazteena
zen, Il. Errepublika garaian jaioa; gurasoek Donostian ikusi
zuten euskarazko antzezlan baten izena jarri nahi zioten:
Garbifie. Epaitegian ez zieten utzi, eta nortasun agirian
Bicenta jartzen badu ere, Garbifie deitu diote beti

denek. Amuteko eskolan ibili zen lehenengo, eta gero San
Bizente Paul ikastetxeko mojekin. Irungo denda batean ibili
zen lanean, eta ezkondu ere Irunera egin zen. Gerora
Gurutze Gorrian ibili zen, eta ospitalean ere egin zuen lan.
Etxez etxeko arreta zerbitzuan ibili zen lehenengoetakoa ei
da Gipuzkoan. Bi alaba izan zituzten.

Jose Manuel Emazabel Oronoz Katxarros (1921)

Hondarribian jaio zen eta gurasoak ere bertakoak zituen.
Gazterik hasi zen aitarekin arrantzan eta bizi guztia
itsasoan eman du hainbat seniderekin: anaiak, semeak,
ilobak... Kontrabandoan ere aritu zen garai batean.
Hondarribiko hizkera jasotzeko zenbait proiektutan jaso da
bere lekukotasuna.


https://ahotsak.eus/hondarribia/hizlariak/julian-oronoz-alkain/

Adelaida Etxeberria Arozena (1929)

Mendelun jaioa, Aranburuenea baserrian. Guraso biak
Hondarribikoak zituen. Aita portuarra zuen, ikasia, baina
baserrira ezkondua; oilo haztegi modernoa jarri zuten
senar-emazteek. Sei senidetan gazteena zen Adelaida, eta
baserriko lanetan aritu zen umetatik. Ahizpak Errenteriara
joaten ziren plazara, berdura, oilaskoak eta arrautzak
saltzera; esnea ere partitzen zuten. Gerra garaian
Hendaiara joan ziren hamabost egunerako. Irunen ibili zen
eskolan, Etxeberria ikastetxean. Kalera ezkondu zen,
arrantzale batekin, eta bost seme-alaba izan zituzten.

Bittor Galarza Ugarte (1934)

Jaizubiako Mufioa baserrian jaioa. Ama bertakoa zuen eta
aita Azkoia auzokoa, Mugarrieta baserrikoa. Zortzi senide
ziren eta baserritik bizi ziren. Behiak zituzten, eta Irunera
joaten ziren plazara tratuarekin, zaldi-karroan. Auzoko
eskolan ibili zen, 14 urte bete arte. 28 urterekin Bittor
aduanan hasi zen lanean, eta 35 urte egin zituen han;
azken urteak Hondarribiko aireportuan eman zituen,
aduana itxi zutenean. Irungo Maria Jesus Tolosarekin
ezkondu zen, Mufioara, eta seme bat izan zuten.

Joxe Ramon Goikoetxea Berra (1931)

Montafienea baserrian jaioa, bost senidetan zaharrena. Aita
bertakoa zen, eta ama Iparragirre baserrikoa. Baserritik bizi
ziren, aita kaminero lanetan ere ibili zen arren. Joxe Ramon
Biteriko eskolara joan zen, baina gutxi; umetatik lagundu
behar izan zuen etxean: behiak gobernatzen, baratzean...
Amari Irungo plazara tratua eramaten laguntzen zion, eta
esnea partitzen ere ibiltzen zen. Madrilen egin zuen
soldaduska, eta 26 urterekin itsasoan hasi zen, arrantzale:
bost urte egin zituen Pasaiatik Terranovara joaten,
bakailaotara, eta gero Hondarribiako ontzi txiki batean ere
ibili zen, atunetan, legatzetan eta antxoatan.


https://ahotsak.eus/irun/hizlariak/maria-jesus-tolosa-garmendia/

Joxepa Goikoetxea Genua (1920)

Ttakenea (Jakuenea) baserrian jaioa, Zimizarga auzoan.
Ama bertakoa zuen, eta aita Madalengain baserrikoa. Zazpi
senidetan zaharrena zen Joxepa. Biterira joan zen eskolara,
eta neskame ibili zen ondoren. Baserritik ateratzen zuten
bizimodua, eta aita lanpernetan ere aritzen zen. Hura gazte
hil zen, gerra garaian, eta orduan Joxepa egin zen etxearen
kargu, amarekin batera. Arrantzale batekin ezkondu zen,
baserrira, eta gero portura joan ziren bizitzera. Sei seme-
alabak aurrera ateratzeko, hainbat lanetan jardun zuen:
etxeak garbitzen, Sokoako kontserba lantegian eta bentan
arraina pisatzen. Elkarrizketan Izaskun biloba egon zen.

Maria Goikoetxea Kanpandegi (1927)

Hondarribiko Madalena kalean jaio zen 1927. urtean.
Hamalau anai-arreba ziren eta oso gazterik hasi behar izan
zuen lanean. Bere senarrari ere egin zaio elkarrizketa, Jose
Manuel Emazabeli. Gizona arrantzalea izaki, arraina saltzea
egokitu zitzaion hainbat urtez Mariari: bentan, Manterola
fabrikan, kalerik kale...

Juanito Gonzalez Camio (1934)

Endanea baserrian jaioa. Aita bertakoa zuen eta ama
Matutenea baserrikoa; aitak artaldea eta betizuak zituen;
gazta egiten zuen. Zortzi senide ziren. 50 txerri hazten
zituzten, eta berdura saltzen zuten, baita esnea partitu ere.
Lanpernetan ere ibiltzen ziren. Kontrabandoa ere gertutik
ezagutu zuen Juanitok. Hernaniko Mafioli Goikoetxearekin
ezkondu zen, eta zazpi seme-alaba izan zituzten. Loreak
saltzen hasi ziren, eta Endanea lore haztegi ezaguna sortu
zuten.

Carmen Gonzalez Oiarbide (1922)

Hondarribiako kalean jaioa, harresien ondoko etxe batean.
Ama Segurakoa zuen eta aita Hondarribiakoa, lorezaina eta
gabarraria. Ama gazte alargundu zen, eta zortzi senide
ziren. Mojekin ibili zen eskolan eta baita Biterin eta portuko
eskolan ere. Gerra hasi zenean, Hendaian egin zituzten
aste batzuek, itsasontzi batean bizitzen. Etxeak garbitzen
eta kontserba lantegian egin zuen lana gaztetan. Julian
Lekuona arrantzalearekin ezkondu zen.


https://ahotsak.eus/hondarribia/hizlariak/julian-lekuona-igos/
https://ahotsak.eus/hondarribia/hizlariak/julian-lekuona-igos/

Ebarista Imaz Arruabarrena (1928-2014)

Txapelingoi baserrian jaioa, Akartegi auzoan. Aita
Mutiloakoa zen eta gazterik hil zen, tifusarekin; ama
Hondarribikoa zuen. Zortzi senide ziren. Baserriko lanetan
ibili zen umetatik: 14 behi zituzten eta tratua eramaten
zuten plazara. Lapa bila eta lanpernetan ibiltzen ziren
arroketan. Biterira joan zen eskolara. Zelestino
Lizarragarekin ezkondu zen, eta bi seme-alaba izan
zituzten.

Migel Imaz Arruabarrena (1927)

__ Txapelinbe baserrian jaio zen, baina bi hilabete zituenean
. Txapelingoira joan ziren bizitzera. Zortzi senide ziren. Aita
| Zumarragan jaioa zen eta ama hondarribitarra. Artzuko

Kontxita Mendizabalekin ezkondu zen, etxera. Baserritik
atera dute bizimodua. Kontrabando kontuak esan ditu eta
baita gerra garaikoak ere. Anaia bat hil zitzaion gerran.

Luis Iriazabal Oronoz (1926)

San Pedro kalean jaioa, guraso biak portuarrak zituen. Aita
arrantzalea zen, fogoneroa. Bederatzi senide ziren. Portuko
eskolan ibili zen, eta gero Arma plazan. 14 urterekin hasi
zen arrantzan, eta motorista ibili da batez ere. Soldaduska
Juan Sebastian Elkano eskola-ontzian egin zuen, munduari
bira emanaz. San Pedro kalera ezkondu zen, bertako
emakume batekin. Bigarren aldiz ezkondu zen gerora.
Itsasontziei buruzko hainbat azalpen eman zituen.

Ana Mari 1za Berrotaran (1943)

Guadalupeko kantinan jaioa, ama bertakoa baitzuen. Aita
aita ere Hondarribiakoa zuen, baina kalekoa, Santa
Engrazikoa; hantxe bizi izan zen Ana Mari ere, 15 urterekin
amak kantina hartu zuen arte, amona erretiratu zenean.
Kantina hark erosia zen. Hiru senide ziren. Ana Mari Biterin
ibili zen eskolan 11 urte arte, eta gero partikular,
Alamedan. Josten ere ikasi zuen. Ama lanpernatan ibiltzen
zen eta aita, berriz, anguletan.



https://ahotsak.eus/hondarribia/hizlariak/zelestino-lizarraga-olazabal/
https://ahotsak.eus/hondarribia/hizlariak/zelestino-lizarraga-olazabal/
https://ahotsak.eus/hondarribia/hizlariak/kontxita-mendizabal-arzuaga/

Fermin Larrarte Zuzaia (1927)

Santa Engrazia auzoko Larrartenea etxean jaioa. Gurasoak
hondarribitarrak zituen: aita Nabarronea baserrikoa,
"Nabarro" bezala ezaguna, eta ama Joxekruzenekoa.
Bederatzi senide atera ziren aurrera. Ferminek La Sallen
ikasi zuen, Irunen, eta 12 urterekin igeltsero hasi zen
aitarekin; kontratista zen hura. Ondarroako emakume
batekin ezkondu zen, eta hiru seme-alaba izan zituzten.
Kontrabandoari buruzko kontu interesgarriak kontatu
zituen.

Mertxe Larrarte Zuzaia (1933)

Santa Engrazian jaioa, Larrartene etxean. Guraso biak
hondarribitarrak zituen. Aita igeltseroa zen. Hamabi anai-
arrebatatik zazpi irten ziren aurrera; zaharrena gerran hil
zen. Ez zuten ganadurik, baina bai baratzea, oiloak, untxiak
eta txerria. Gurutzeko mojekin ikasi zuen, eta lana ere
hantxe egin zuen urte askoan, bai sukaldari moduan eta
baita jolas-orduetan umeak zaintzen ere. Besteak beste,
gerra ondorengo gose garaiaz mintzatu zen.

Julian Lekuona Igos (1922)

Santa Maria Madalena kalean jaioa, gurasoak portuarrak
zituen. Aita arrantzalea zen eta amak Hendaian saltzen
zuen arraina (gerra aurretik). Bederatzi senidetan
zaharrena, Julian 13 urterekin hasi zen itsasoan. Aurretik,
hiru urtean Hendaian bizi izan ziren, gerrak hartaratuta.
Arraunlaria izana, lanpernatan ere ibilia da. Ferrolen egin
zuen soldaduska, Cervera itsasontzian. Carmen
Gonzalezekin ezkondu zen.

Karlos Lizarazu Zeberio (1935)

Jaitzubiako Zaldunborda baserrian jaioa, aita bertakoa zen
eta ama Elbistia baserrikoa. Aitak Errenteriako paper-
lantegian egiten zuen lana. Sei senidetan zaharrena,
Karlosek umetan Zaldunboran bertan ikasi zuen,
izebarekin; ondoren Katean ibili zen eskolan eta gero
Errenteriako korazonistetan. 14 urterekin arotz lanak
ikasten hasi zen Irunen, eta horixe izan du ogibidea.
Sagardogintzaz ere badaki. 18 urterekin familia Irungo
Lokaiztegi baserrira joan zen bizitzera. Kalera ezkondu zen,
Burgosko emakume batekin, eta hiru seme-alaba izan
zituzten.


https://ahotsak.eus/hondarribia/hizlariak/carmen-gonzalez-oiarbide/
https://ahotsak.eus/hondarribia/hizlariak/carmen-gonzalez-oiarbide/

Zelestino Lizarraga Olazabal (1922-2018)

Jaizubia auzoko Zigarro baserrian jaioa, guraso biak
Hondarribiakoak zituen. Zazpi senide ziren. Txakolan ibili
zen eskolan, baina gutxi, beti zegoelako lana baserrian.
Lehen soldata artzain bati laguntzen atera zuen, trenbidea
konpontzen ere aritu zen eta baita hargin peoi ere; ondoren
morroi egon zen Kamio baserrian. 22 urterekin itsasora
joaten hasi zen, arrantzara. Pasaiako itsasontzietan ibili zen
hasieran, legatzetan eta bakailaotan; gero, Hondarribian,
antxoatan. Arrantzako istripu batean begia galdu zuen.
Ebarista Imazekin ezkondu zen, eta bi seme-alaba izan
zituzten.

Pako Lizarraga Pena (1935)

Jaitzubiako Lobeaga baserrian jaioa. Aita bertakoa zuen eta
ama, berriz, Anakakoa (Irun). Bi aldiz ezkondu ziren
gurasoak; aurretik bina seme-alaba zituzten, eta denera 14
senide izan ziren Pako eta. Txakolan ibili zen eskolan eta 11
urterekin morroi hasi zen. Igeltsero, trenbidearekin lotutako
lanetan eta aduanan ibili izan da. Etxera ezkondu zen, eta
bi seme-alaba izan zituzten.

Bixente Manterola Zabala (1934)

Jaitzubia auzoko Txakola baserrian jaioa. Aita bertakoa
zuen, eta ama gertuko baserri batekoa, baina Irungo
partekoa, Jaizkibel errekaren bestaldekoa. Bi senide ziren.
Txakolako eskolan ibili zen, eta Hondarribiara joaten zen
doktrina ikastera. Baserriko lanetan ibili zen mutikotatik,
eta baita baso lanetan ere. 29 urterekin aduanan hasi zen
lanean, karga-deskargan, eta erretiroa hartu artean egon
zen han. Irundar batekin ezkondu zen, etxera. Ehiza zalea
da.

Akilino Martinez Lekuona (1926)

Hondarribian jaioa. Aita Corellakoa zuen, Donostiara lanera
etorritakoa; amaren familia guztia, berriz, Hondarribikoa
zen. Gazte-gazterik hasi zen arrantzan, eta bizi guztia
arrantzale izan da. Itsasoko kontuak, arrainen gorabeherak,
izurdeen ipuinak, hegaztien izenak eta abar azaldu dizkigu.


https://ahotsak.eus/hondarribia/hizlariak/ebarista-imaz-arruabarrena/

Kontxita Mendizabal Arzuaga (1930)

Artzu baserrian jaioa. Aita Gurutze baserritik joan zen hara;
alargundu egin zen, lau seme-alabarekin, eta berriro
ezkondu zen, Oiartzungo emakume batekin. Beste bost jaio
ziren gero. Kontxita bederatzi senideetan gazteena da.
Mojatan ibili zen. Esnea partitzera joaten zen Marinara eta
postua zuten Irungo plazan. Txapelingoi baserrira ezkondu
zen, Migel Imazekin. Baserritik atera dute bizimodua.
Hondarribian lehenengotako emakumea izan zen
gidabaimena ateratzen.

Maria Jesus Miranda Bengoetxea (1937)

Lenineneagoia baserrian jaioa. Ama bertakoa zuen eta aita
, Perukenea baserrikoa; hura Terranovan ibiltzen zen
arrantzan. Zazpi senide ziren. Umetan Salabarri baserrira
joaten zen doktrina ikastera, eta gero mojetan ibili zen.
Baserriko lanetan ibili da beti, tratua plazan saltzen. Fermin
Darcelesekin ezkondu zen etxera, eta bi seme-alaba izan
zituzten. Senar-emazteei elkarrekin egindako elkarrizketa.

Pablo Miranda Bengoetxea (1939)

Leninenea baserrian jaioa, ama bertakoa zuen eta aita
Perukoenea baserrikoa. Zazpi senide ziren. Umetan
izandako gaixotasun batek belarriak hondatu zizkion. 19
urterekin ebakuntza egin zioten, eta 20rekin itsasora joaten
hasi zen. Hamabost urte egin zituen arrantzan, medikuak
galarazi zion arte. Ondoren artzain ibili zen. Ezkondu egin
zen, eta alaba bat izan zuten.

Guillermo Olasagasti Sagarzazu (1940)

Ferrantxiki baserrian jaioa, gurasoak hondarribitarrak
zituen. Hiru senide ziren. Aita serenoa zen. Guillermo
Biterin ibili zen eskolan, eta gero La Sallen. Maizterrak

. ziren, eta hogei urte zituenean baserria bota zuten.

Orduan, Ferrantxiki etxea eraiki zuten; bertako zaindari ala
lorezain egon zen bera. Tabernan lanean ere urte asko egin
ditu. Luistarren kongregazioko presidentea izan zen, eta
Aste Santuko prozesioa gidatzen ere ibilia da, baita zezen
suzkoa eramaten ere.


https://ahotsak.eus/hondarribia/hizlariak/migel-imaz-arruabarrena/
https://ahotsak.eus/hondarribia/hizlariak/fermin-darceles-olaso/
https://ahotsak.eus/hondarribia/hizlariak/fermin-darceles-olaso/

Gaxpar Olazabal Martiarena (1930)

Ogalurreta (Oilurta) baserrian jaioa, Jaitzubian. Aita
bertakoa zen, eta ama ere auzokoa, Lerifienea baserrikoa.
14 urtetatik itzain ibili zen, gurdiarekin, aita bezalaxe. Lau
senide ziren eta bera mutil bakarra. Ama eta arrebak
plazara joaten ziren tratuarekin. Ganaduarekin azoketara
joaten ziren eta baita sariak irabazi ere. Gaxpar Txakolako
eskolan ibili zen, eta gero baita Irunen ere, fraideekin.
Ezkondu ostean ardiak jarri zituen. Irungo Torre baserriko
Juliana Lekuonarekin ezkondu zen.

Petra Olazabal Mendizabal (1920)

Botika baserrian jaioa. Aita alargun geratu zen bi umerekin,
eta berriz ezkondu zen; beste zazpi jaio ziren, Petra tarteko.
Ama Jaitzubiakoa zen. Baserritik bizi ziren, ama Irunera
joaten zen plazara, eta aitak lorazain lanak ere egiten
zituen. Petrak Biteri eskolan ikasi zuen 14 urtera arte, eta
gero mojekin josten ikasten ibili zen. Etxean hasi zen jostun
lanetan, eta hainbat neska gazte izan zituen bere kargura.
Errenteriara ezkondu zen, Pasai Donibaneko batekin, eta
bertan jarri zuen jostun tailerra.

Jonas Ormabera Errazquin (1987)

Jonas 1987ko ekainaren 19an jaio zen, eta Oreretan bizi
izan zen 7 urte bete arte. Gero Hondarribira joan ziren
bizitzera, eta bertan bizi izan da gaur arte. Ama
Hondarribikoa du eta lezoarra aita. Anaia gazteagoa du.
Lorezaintza ikasketak ere eginak dituen arren, arotzarena
du lanbiderik gogokoena. Arotz izateko ikasketak egiten ari
direnen irakasle ere jardun izan du. Aisialdian eskalada eta
koadrilakoekin egotea ditu zaletasun nagusi, eta azken bi
kontu horiez, Hondarribiko koadrilen olinpiadez, IKTez eta
“101 Gaztelu” telebista saioan izandako esperientziaz
mintzatu zitzaigun batik bat, Axier Unanue koadrilako
lagunarekin egin genion elkarrizketan.

Julian Oronoz Alkain (1935)

Santiago kalean jaioa, gurasoak portuarrak zituen: aita
arrantzalea eta ama sare-konpontzailea. Mutikoa zenean,
sagardotegia ere bazuten. Hiru senide ziren. Biterin ibili zen
eskolan eta Irunen ere bai, San Martzialgo fraideekin. 15
urterekin hasi zen arrantzan, Katalintxo itsasontzian, eta
denborarekin patroi bihurtu zen. San Pio X itsasontzia izan
zuten. Maria Angeles Elduaienekin ezkondu zen, eta hiru
seme izan zituzten. ltsasontziko errepika aurrean zuela
eman zituen azalpenak.



https://ahotsak.eus/hondarribia/hizlariak/maria-angeles-elduaien-emazabel/

Eleuterio Oronoz Salaberria Elute (1918)

San Pedro kalean jaioa, gurasoak portuarrak zituen. Bost
senide ziren. Amonak arrandegia zuen etxe azpian, eta aita
ile-apaintzailea zen. Gerra garaian Ziburura joan ziren.
Ikazkin ibili zen, eta gero Irunen hasi zen lanean, Artistas
Vidrieros lantegian. Bertako jabeei laguntzeagatik urtebete
egin zuen preso Ondarretan. Ondoren margolari ibili zen 30
urtean, Donibane Lohizunen. Zamorako emakume batekin
ezkondu zen, eta hiru seme-alaba izan zituzten.

Manuel Perez Aramendi (1935)

Kale Nagusian jaioa, aita donostiarra zuen eta ama
bertakoa. Hiru senide ziren. Telegramak partitzen ibili zen
umetan eta gero postari lanetan ere bai. 14 urterekin CAF
lantegian hasi zen, Irunen; handik hamar urtera, hura utzi
eta atunetara joan zen. Arrantzan jardun zuen gerriko
minak lana aldatzera bultzatu zuen arte: lonjan benta
egiten ibili zen gero.

Joxe Perez Otegi (1932)

Mixerebe baserrian jaioa, hiru senidetik bi atera ziren

£ aurrera. Ama bertakoa zen eta aita Alkizenekoa. Gerra

etorri zenean, aitona-amonekin joan zen bizitzera. Hainbat
lanetan ibili zen: zerrailak jartzen, mekaniko, baserriko
lanetan... 26 urterekin Kosta auzora joan zen bizitzera.

Mertxe Sagarzazu Iriarte (1921)

Tximistene baserrian jaioa. Sei senide ziren, hiru mutil eta
hiru neska. Aita bertakoa zuten eta ama ldiazabalgoa. Aitak
garraioan egiten zuen lana, idiekin. Ama Irunera joaten zen
tratuarekin eta berak esnea partitzen zuen etxez etxe.
Mojetan ibili zen eskolan, hamabi urte bete arte.
Idiazabalera bidali zuten orduan, aitonaren etxera,
laguntzera. Kontserba lantegian ere egin zuen lana. Baina
jostun ibili da batez ere: josten ikasi zuen, eta hortik atera
du bizimodua; josten erakusten ere ibili zen.



Pedro Sagarzazu Iriarte Tximista (1925-2020)

Soroetagain baserrian jaioa, Tximista bezala ezagunagoa.

Ama ldiazabalgoa zuen eta aita bertakoa. Sei senide ziren,

hiru neska eta hiru mutil. Maizterrak izan dira 70eko

hamarkada arte. Biterin ibili zen eskolan eta mutikotatik

" trebatu zen baserriko lanetan. Hori bai, etxetik kanpo ere

' egin du lana, bi ferrategitan. Erretiroa hartu aurreko

| urteetan frontoiko zaintzailea izan zen, eta lorazain lanak
ere egin ditu. Txoriei eta sendabelarrei buruzko hainbat
kontu esan ditu.

Adelaida Sorondo Araneta (1926)

Matxin Artzu kalean jaioa, Juanitoenea etxean. Gurasoak
portuarrak zituen, aita arrantzalea; ama Nafarroara joaten
zen arraina saltzera. Adelaida bost senidetan zaharrena
zen. Gerra hasi zenean, Hendaiara joan ziren; hiru urte egin
zituzten han. Marinelen bizimodua gertutik ezagutu du,
arrantzale batekin ezkondu baitzen. Lurgorrin bizi izan zen
gero.

Lourdes Sorondo Iriazabal (1931)

Madalena karrikan jaioa, Benta Zaharrean. Zortzi senide
ziren. Guraso biak portuarrak zituzten, aita arrantzalea eta
ama arrain-saltzailea. Portuko eskolan ibili zen Lourdes, eta
15 urte ingururekin sareak konpontzen hasi zen, bi
ahizparekin batera. Etxeko sareak josteaz gainera,
Donostiara, Pasaiara eta Donibane Lohizunera ere joan izan
da sarera. Bafistei zerbitzatzen eta kontserba-lantegietan
ere egin zuen lana tarteka. Sareei buruzko azalpen ugari
eman zituen.

Manuel Sorzabal Ugarte (1935)

Ballestanea baserrian jaioa, aita bertakoa zuen eta ama
Jaitzubiako Elizazpi baserrikoa. Zortzi senidetan hirugarrena
zen. Amuteko eskolan ibili zen, marrazketa ikasi zuen
akademia batean eta 16 urterekin Irungo Artistas Vidrieros
lantegian hasi zen lanean, beirateak egiten. Gero
Iparraldean egin zuen lana, 20 urtean, arotz. Irungo
emakume batekin ezkondu zen. 14 urterekin eskusoinua
erosi zuen, eta 50 urtean aritu da jotzen. Pieza batzuk jo
ditu.




Mari Karmen Toledo Eskamendi (1928)

Gaintxurisketan jaioa, Jaitzubiako kantinan. Ama bertakoa

zuen, eta bi familia bizi ziren kantinan. lzeba zen tabernako

eta dendako arduraduna. Beraiek lau senide ziren eta

lehengusuak bederatzi. Zortzi urte zituenean estazio-etxe
e BB batera joan ziren bizitzera, kantinatik gertu: aitak, Lezokoa
bera, topoan egiten zuen lana. Eskolan etxe ondoan ibili
zen hasieran eta gero Errenterian, mojetan. Topoz joaten
ziren eskolara, debalde zuten. Hiru ahizpak neskame joan
ziren. Mari Karmen 13 urterekin Errenteriara bidali zuten,
Kaputxinotako mina lantegiko arduradunaren etxera.
Hamar urte egin zituen han zerbitzatzen, Pasai Donibanera
ezkondu zen arte. Xeberiano Sistiagarekin ezkondu zen, eta
hiru seme-alaba izan zituzten.

N 4

Sebastiana Ugarte Ugarte (1932)

Hondarribiako Jaizubia auzoan jaioa, Elizazpi baserrian.
Guraso biak bertakoak zituen. Hamabi senidetik hamar
irten ziren aurrera. Txakolako eskolan ibili zen Sebastiana
eta gero baita Irunen ere, partikular. Baserriko lanetan aritu
zen umetatik; Irunen saltzen zuten tratua. Hamabhiru
urterekin neskame joan zen Aramara, eta bost urte egin
zituen han. Esneketaria izan da. Irungo Olaberria auzora
ezkondu zen, Urunea baserrira, Jose Antonio
Martiarenarekin. Biei elkarrekin egindako elkarrizketa.

Axier Unanue Zumeta (1987)

1987ko azaroaren 4an jaio zen Axier, Donostiko ospitalean,

baina Irunen bizi izan zen 14 urte bete arte, eta

Hondarribira joan ziren gero, Jaizubia auzora. Aita

Bl | 2zpeitiarra du eta Oreretakoa ama. Anaia zaharragoa du.

. ¢ Axierrek mekanika ikasketak burutu bazituen ere, igeltsero

“ dihardu anaiarekin sortutako enpresan. Korrika ibiltzea du
zaletasun nagusi, eta koadrilaz, parrandaz eta kirol kontuez
jarduten du nagusiki, Jonas Ormabera koadrilako
lagunarekin Hondarribian egin genion elkarrizketan.

Pasarteak gaika

Herri honetan landu eta transkribatu diren pasarteak, gaika antolatuta.
1. Familia eta harremanak
1.1. Aita Corellatik etorria

* Hizlaria(k): Martinez Lekuona, Akilino
¢ Elkarrizketatzailea(k): Maya Urroz, Ainara - Sarasua Aranberri, Asier
* Erref: HON-001/002


https://ahotsak.eus/pasaia/hizlariak/xeberiano-sistiaga-legorburu/
https://ahotsak.eus/irun/hizlariak/jose-antonio-martiarena-zabala/
https://ahotsak.eus/irun/hizlariak/jose-antonio-martiarena-zabala/

e lraupena: 0:01:15. Hasi: 00:01:15. Bukatu: 00:02:30

¢ Multimedia: bideoa online ikusgai

¢ Gaia(k):
Familia eta harremanak » Lagunartea eta familia » Etxeko giroa

* Laburpena: Aita Corellakoa zen. Euskal Herrira etorri zen marinarekin
soldadutza egitera eta amaren senideek hartu zuten gero beraiekin
baporean lan egiteko. Akilino Hondarribian jaio zen. Beraiek zortzi
senide ziren, lau mutil eta lau neska.

Transkripzioa

-Eta jaio, esan diazu, bertan, Hondarribin.

-Bai. Jaio bai. Ta gurasuak, zen, atta zeakua, Corellakua.

-Corellakua?

-Bai. Eta Corellatik etorri zenian, Donostira, erregiakin hor serbitzen ibilli
zen, serbiziyuan, ta gero jarri zuten, “franco de ria” ematen zutenian, [...]
egiten zen honuntz etorri, ta egin zun hor andria.

-Zure ama...

-Bai. Zure ama. Eta atta hemen geldittu zen. Izandu gera denbora haietan
zortzi. Zortzi. Lau neska ta lau mutil. Zortzi.

-Zortzi senide?

-E?

-Zortzi senide familian?

-Bai. Zortzi, zera, izandu gera: lau mutil eta lau neska. Zortzi izandu gera.
Ta gaifiera ttikiyak, ta hura mantentzeko [...], atta-ta lanian ibilki-ta,
ogiya’re justu-justu ekartzen-ta, hola ibilli gifien.

-Eta zure aita hona etorri zanian zer egiten zun? Arrantzalia zan edo zertan
egiten zun lan?

-Ez, ez. Zera, marinan, Donostiyan zerbitu zuen, eta gero honuntz, gero
gurasuak, andrian aldetikan, zea, anaiak eta zera in zuten hartu.

1.2. Hiru urterekin Hendaiara

* Hizlaria(k): Altuna Arranbide, Juanito

Elkarrizketatzailea(k): Etxeberria, Idoia

Erref: HON-026/002

¢ lraupena: 0:02:51. Hasi: 00:01:14. Bukatu: 00:04:05

* Multimedia: bideoa online ikusgai

Gaia(k):

Familia eta harremanak » Lagunartea eta familia » Etxeko giroa

Politika » Gerra zibila (1936-1939) » lhes egin beharra

e Laburpena: Hiru urterekin San Pedro kaleko etxea utzi eta Hendaiara
joan ziren. Bi urte inguru pasatu zituen han, beste familia batekin. Sei
senidetan zaharrena da. Hasieran baporean bizi izan ziren Hendaian.

Transkripzioa

-... gero, noiz esango dizut /esangoizut/, hiru urtekin, oroitzen naiz, geo
aldatu gifien, ta bizi gifien San Pedro kalian, baifion, kamiyuak buelta nola
hartzen du... heldu zera Irundik edo hemendik juaten zera farmaziko zera
hartan, buelta hartzen duzuta hemengo rebuelta hortan, pues itxe hortan
bizi gifien, ta hiru urtekin amak jantzi zian, ohi gafian, eta hor ixkifiea
etorri, botia hartu ta Hendaiara juan gifian. Hogeita hamaseyian, gerra zea
in zenian, ta hantxet eon gifian, nik, nik han igual, bi urte pasako nittuen
nik han, Frantziyan, beste famili batekin.



-Zuek zenbat senide zifieten?

-Gu sei. Hiru ta hiru. Hiru mutil ta hiru neska.

-Ta ordurako denak jaioak zifieten?

-Ez. Zaharrena ni naiz.

-Zu zaharrena...

-Bai. Gero, hiru... gaztienakin, anai gaztienakin hogeita bi urte diferentziya
daukau. Munizipalatako jefe dago.

-Orduan, hiru urtekin, jantzi, eta...

-Eta ospa.

-Ospa. Eta? Badezu goguan nora jun zifieten edo...

-Hendaiara, bapore batian, ta denak hantxe jan, hantxe lo, baporian jan,
baporian lo ta kai gafiian pasio batzuk eman ta hantxet ibiltzen gifien
denak, bueltaka, bueltaka, bueltaka...

-Ordun, baporian bizi zifieten...

-Bai, bai, bai... Baporian bizittu gifien. Ta gero pues gurasuk etorri zien ta ni
han geatu nitzen, beste familia batekin ta bost urte arte edo hantxet egon
nitzan ni.

-Eta ama ta atta...

-Hemen, bai, beste arreba batekin.

-Eta zu han, ze, uste zuten han hobeto egongo zifiela...

-Pues, han ..., nola esango nizuke, da familia bat beti elkarrekin bizittu
garenak. Beti elkarrekin. Bai aitonan etxean, gero handik etorri gifienian
han itxe bat bazuten, erosi zuten haiek hiru bizitzako itxe bat eta han
lehelengo pisuan, ta beti familia horrekin beti elkarrekin bizittu gera.
Ezkondu arte, bueno, haiek hil arte, zaharraguak zien ta zera ta pixkan-
pixkan jun zien ta, haitako bat aman ahizpa batekin ezkondu zen ta... Beti
elkarrekin.

-Eta Hendaian zegon ordun familia hori...

-A, familia harekin egondu nintzen ni.

-Hantxe zeuden, bainan Hondarribikuak zian?

-Bai, bai, bai, bai, Hondarrabikuak, Hondarrabikuak.

-Baina Hendaian...

-Baifia Hendaian egon zien, haiek dendo asko eon zien, ni etorri ta gero’re
denbo askuan egon zien haiek.

1.3. Itsasoan bainatzen, eskola ondoan

Hizlaria(k): Oronoz Salaberria, Eleuterio

Elkarrizketatzailea(k): Etxeberria, Idoia

¢ Erref: HON-037/006

e lIraupena: 0:01:00. Hasi: 00:14:40. Bukatu: 00:15:40

¢ Multimedia: bideoa online ikusgai

* Gaia(k):
Familia eta harremanak » Lagunartea eta familia » Bainuak, errekak eta
uretako jolasak

¢ Laburpena: Eskola ondoan bainatzen ziren, itsasoan. Benta ondoan.

Bainujantzirik ez zuten.

Transkripzioa

-Baifiatu ere eingo zifieten...

-Al Eskola onduan! E’gifien gu playara faten, behin’e. Beti eskola aurrian,
itsasua zen, itsasua ta barkuk-eta etortzen zienian-ta, handik urera salta.
Urera saltatzen genun ta igerika, handik, ordun kaia baitzen! Bentan



onduan nola zen barkuak sartzen zien ta gero eskola in zutenian’e, handik,
itsasua bertan-bertan.

-Ta trajedebanorik-eta bazenuten?

-Galtza zaharrak. Galtza zaharrak. Gero bai, gero hasi zen galtz, bafioko
arropak-eta. Gure gazte denboran ez zen bafiuko arropik. Dena soifieko
galtzak.

1.4. Sukalde motak eta egurra

¢ Hizlaria(k): Larrarte Zuzaia, Fermin

* Elkarrizketatzailea(k): Etxeberria, Idoia

* Erref: HON-046/006

e lIraupena: 0:03:51. Hasi: 00:14:32. Bukatu: 00:18:23

¢ Multimedia: bideoa online ikusgai

Gaia(k):

Familia eta harremanak » Lagunartea eta familia » Etxearen egitura

Baserria » Baserriko lanak » Mendiaren aprobetxamendua

¢ Laburpena: Beheko sua nolakoa zen. Ekonomika motak. Egurra nondik
ekartzen zuten. Nafarroatik, kamioiarekin. 1934an erosi zuen kamioia,
amerikarra. Aita Manuel Larrarte zen. Berarekin hasi zen lanean, 12
urterekin.

Transkripzioa

-Ta nolakua zen beheko su hori; ze zeukan, hola, kate bat?

-Ba, kate lori bat, zintzillik, gantxuakin. Ta gero kati hura jartzen zenuen
nahi zenun alturian, zera, jartzeko heltzia, bihian suan. Su haundiya bazen,
itten zen gora altza ta su txikiya bazen, itten zen baja behera.

-Horrek bazun izenik, kati horrek? Laratza...

-Bai, izango zuen, pero ez naiz oroitzen.

-Orduan hauspuakin ta...

-Hauspua! Hauspua zen alde guztitan. Kozina ekonomikak, bazen kozina
ekonomika bat izena zuena “puerta de lefia”. Gero erakutsiko dizut, goian.
Du beste kozina ekonomika normalmente botatzen zaio sua, goian ditu
arrandelak, kendu, han bota egurra. Ta berriz jarri arrandelak. Erraza da,
burni, su-burniyakin, ra-ra-ra, erraza da oso. Bifion gero etorri zen beste
bat moderna, modernagua, sukaldia, aurrian du ate txiki bat. Egurra goitik
sartzen, heltzia kendu, ta goitik sartzen ibilli gabe, atia ireki ta handik
sartzen zen egurra. Ta gero berriz itxi 